
STRUČNA SLUŽBA OPĆINSKOG VIJEĆA

PREDMET :  vijećnička pitanja i inicijative- dostavlja se
 

  Na 38. sjednici OV Ilijaš održanoj 25. 2. 2016. godine  postavljena su slijedeća vijećnička  
pitanja i inicijative:

AIDA MALIŠEVIĆ – vijećnica Stranke za Srednje
Pitanje: 

1. Postavljam pitanje direktoru firme JKP "Vodostan" doo Ilijaš, zašto građani 
Srednjeg danima imaju neispravnu vodu za piće? Tražim da se odgovori građanima
koji je razlog , pa voda nije ispravna za piće, pitam da li postoji namjera da se 
konačno riješi ovaj problem u skorije vrijeme? Neki su građani nosili vodu na 
analizu i ista je pokazala neispravnom.Većina stanovnika nije u situaciji da nabavi 
vodu za piće , pa su prinuđeni da piju zagađenu vodu i mislim da je krajnje vrijeme 
da se riješi ovaj problem. 

AKIF FAZLIĆ- općinski načelnik
Što se tiče pitanja vodosnabdijevanja naselja Srednje , naše JKP "Vodostan" Ilijaš 

ima ugovor sa JU Javno zdrastvo KS i dva puta mjesečno se mjeri zdrastvena ispravnost 
vode i ona je najčešće ispravna. Znamo da kod kiša dolazi do zamučenja vode i da taj 
period imamo vodu koju treba dodatno kontrolirati. To funkcioniše godinama i nismo još 
našli tehnička rješenja da se izbjegne zamučivanje vode. Želim reći da se vrši kontrola 
ispravnosti vode. 

AIDA MALIŠEVIĆ – vijećnica Stranke za Srednje
Zahvaljujem se načelniku na odgovoru vezano za vodu u Srednjem, ali načelniće treba da 
znate da danima imamo takvo obavještenje (možda pola godine i više) na oglasnoj ploči je
istaknuto da je voda u Srednjem neispravna za piće. Zato vas molim da se aktivno 
uključite da riješimo problem.
Odgovor:
Pitanje  proslijeđeno JKP “Vodostan” doo Ilijaš. Odgovor u prilogu.

SEAD ŠEHIĆ – viječnik SBB-a

Inicijativa: 
Pokrećem inicijativu prema nadležnoj općinskoj službi da se riješi problem javne rasvjete 
na području MZ Ilijaš Grad.
Obrazloženje: Naime , radi se o tome da već duži vremenski period predsjednik MZIlijaš 
Grad, traži od nadležnih rješavanje problema javne rasvjete na području MZIlijaš Grad 
gdje veći broj rasvjetnih tijela nema svoju funkciju. Shodno tome pokrećem inicijativu da 
se ovaj problem u što skorije vrije riješi., posebno što se radi o lokacijama kod škola, 
Doma zdravlja, trgovinskih centara, autobuskih stajališta itd. Također prilikom obilaska 
javne rasvjete, treba se kontaktirati predsjednik MZ Ilijaš Grad koji je najbolje upućen u 
cjelokupnu problematiku.

--------------------------------------------------------------------------------------------------------------------------------------------------------------------------------------
Ul. 126. ilijaške brigade br. 6, tel. 580-655

e-mail : o_ilijas@bih.net.ba, privreda@ilijas.ba

mailto:o_ilijas@bih.net.ba


Odgovor: Upravljanje i održavanje sistema javne rasvjete na području Kantona Sarajevo 
je u isključivoj nadležnosti Kantona Sarajevo – Ministarstva za komunalnu privredu i
infrastrukturu . Prema dostupnim informacijama trenutno u ime Kantona Sarajevo javnu 
rasvjetu održava KJKP “Park” Sarajevo , kome su ovi poslovi dodijeljeni privremeno , do 
30. 06. 2016. godine, a do iznalaženja novog načina za održavanje sistema. 
U cilju što kvalitetnijeg funkcioniranja sistema javne rasvjete , Vlada Kantona Sarajevo 
putem Ministarstva za komunalnu privredu i infrastrukturu je formirala Centar za 
upravljanje javnom rasvjetom na čiji telefon (033-564-444) svi građani i predstavnici 
institucija mogu izvršiti prijavu kvarova i nepravilnosti na sistemu javne rasvjete. 
Općina Ilijaš u okviru svojih nadležnosti, vrši izgradnju i rekonstrukciju javne rasvjete, koju 
po stavljanju u funkciju,  obavezna je , kroz elaborat, predati na održavanje Ministarstvu 
komunalne privrede i infrastrukture.
Što se tiče održavanja javne rasvjete, općina Ilijaš vrši koordinaciju u održavanju i 
prijave kvarova u hitnim i vanrednim prilikama , ali reaguje  i po svakom saznanju o 
nastalom kvaru i prijavu dostavlja pozivom na gore navedeni telefon.

MUHAMED HANDŽIĆ  – vijećnik BPS- Sefer Halilović

Inicijativa:
Pokrećem inicijativu da nadležna općinska služba izvrši sagledavanje problema obrušavanja obale
rijeke Bosne u pojasu restorana “Dijana”do “Gnionice”,  te da preduzme odgovarajuće mjere u
svrhu zaštite građana i imovine od eventualnih šteta.
Prilog : Peticija građana – vlasnika stambenih objekata sa fotografijama ugroženog područja. 
Odgovor: U skladu sa Zakonom o vodama Federacije Bosne i Hercegovine br: 70/06 rijeka Bosna
je razvrstana u I kategoriju vodotoka i u isključivoj je nadležnosti "Agencije za vodno područje
rijeke Save".  S tim u vezi,   nadležna općinska služba je  Vašu inicijativu i  peticiju  proslijedila
Agenciji, uz obrazloženje službe koje Vam navodimo: 

      
Obrazloženje službe: “Navedeni problem je iniciran štetnim djelovanjem velikih voda u proteklom
periodu što je dovelo do ugrožavanja stambenih objekata građana i ostale imovine.
Kako se inicijativa odnosi  na rijeku Bosnu koja spada u I  kategoriju vodotoka  i  Vašu
nadležnost , molimo Vas da zajednički sagledamo inicirani problem kako bi se na osnovu
toga stručno definisala neophodna rješenja koja bi se realizovala u što skorijem periodu.”

Po dobijanju odgovora na Vašu inicijativu i peticiju građana, ista će Vam biti blagovremeno
dostavljena.  Ujedno  Vas  informišemo  da  je  u  proteklom periodu  na  inicijativu  Općine
Ilijaš ,  Agencija izvršila izradu projektne dokumentacije za saniranje štetnog djelovanja
rijeke Bosne na lokalitetima Kadarića i Ljubinića . Također, navodimo da je u 2015. godini,
Agencija izvršila sanaciju obaloutvrde na rijeci Bosni na lokalitetu Kadarića , a da je u
2016. godini Agencija kroz svoj plan definisala sanaciju obaloutvrde na lokalitetu Ljubinića
i  trenutno  je  u  fazi  objava javnog  poziva  za  odabir  izvođača  radova.  Nakon čega će
uslijediti izvođenje radova. 

